
Eyapeesi k’Epresident kede Aibungena nuka Ikatubok

Eyapeesi k’Epresident

Eyapeesi k’Epresident nes erai ediope k’oriongeta iwongon
luka Adieket kana Edukunitos Akwapin nu Egelegela.
Imoriarit ngesi Epresident elopet, Sang-Hyun Song (Korea),
Aatupiton Epresident nasodit, Fatoumata Dembele Diarra
(Mali) kede Ekatupiton Epresident lo iareit, Hans-Peter
Kaul (Germany). Aseunio kesi toma oyapeesin ngun koleje
eraasi apaarasia 11 olap lo kiuniet 2009, kwape itunga lu
esimaaritos Aatubok lu epu kakere kotoma Aatubok kere Iu
Adieket kana, ido epote aijaanakin adaun ikaru iuni.

Eyapeesi k’Epresident ngesi ikamunitos nu ayait Adieket
kotenan konye komam ake apugan ikamarit Eyapeesi
k’Epuliida lo Adieket. Kikote nen da, iswamanara ido
epuponoro eyapeesi lo kede k’Epuliida ngol kotoma akiro
kere nu ikamunitos ake aswam. Acie kotoma aswamisinei
kangun kesi apolokit eyaitone lo eyapeesi k’Eegirigirak kede
k’awanyun ebe ijaanakini eyapeesi k’Eegirigirak Ikatubok
kodoco. Kwape ediope epelu kotoma oyaitone ke, ingarakit
eyapeesi k’Epresident kowai lo aitolomunun apeteta nu
egelegela koraasi nu ikamunitos eyaitone ido ngesi itolomuni
akiro, nu ikamunitos aswam k’Adieket kairiamunit, nu adau
eyapeesi k’Epresident aitutub kwape nu iburai aitodolikin,
kwape nat, ikisila lu eyaitere ikeswamak, eimonoe lo akiro
kede eiriago k’Adieket lo apiyai.

Imoriaritos da bobo ipelueik lu eyapeesi k’Epresident apolokit
aswamisinei k'ikatubok kede aisinyikokit arucokina nepepe
ikodeta icie. Kotoma oitolose lo aswam ke itemonokini
eyapeesi k’'Epresident eipone lo itolosoiotor Aibungena nuka
Ikatubok akec aswam ido itodolikit aswamisinei ke kotupite
Ekisil lo adukunere Adieket na, Ikisila lu Eiswamae kalo
etupitai kede Ajenaanuto nepepe k'ikisila lu eyaitere Adieket.
Icie k'opelueik kalu itolosi eyapeesi k’Epresident koraasi lu
ikamunitos arucokina kede icie ikodeta kesi imoriaritos nu
apegun kede aitogogong aitutuketa, kokiror ke k’Adieket
nepepe k’aisinyikokit itunga ajenun kede amisiikin epelu lo
itolosi Adieket na.

Aibungena nuka Ikatubok

Aibungena nuka Ikatubok, nu etiakatiakatai kotoma
okodeta kotupitete nu ebala Akou na Akirot enaaba 39(1)
na ejai Aitutuket na ko Rome, kesi itolosete aswamisinei nu
itebeikitai Aatubok lu Adieket kana. Imwaasi ikodeta ngul
iuni : Ekodet lo epuri akiro eringa kitegeara aosan alopet,

Ekodet lo epuri imusaagon ikulepek, kede Ekodet lo epuri
aijuliraeta.

Ekorokoroo Ikatubok aitolom toma okodeta ngul kotupitete
eipone lo aswam kana itebeikitai nginitunganan aitolot,
adoketait na asioman ke kede akusiarit ke kwape Ikatubon.
Iswamao ngun kolosikitete awanyun ebe edumuni ngol kodet
ipirioitin lu emisiikitos ikisila nepepe k’akiro nutupitono
kede ikisila lu eyaitere akwapin kere. Ikatubok lu eseikitai
aswam toma Okodet lo Epuri Aijuliraeta kesi esalakinete
aswam nepenen adaun apak kec kere na araut Ikatubok lu
Adieket.

Epedori eyapeesi k’'Epresident, arai kelangiror aswam na
Adieket, ido kanu aitebeben eyaitone, aitutub adukun
Aibungena nu edeparitos adiopet nu Ikatubok kalu elingete
aipur akiro eringa kitegeara aosan alopet, arai bo nat, nu
Ikatubok kalu epurete imusaagon ikulepek. Epedori da bobo
aitutub asekun Ekatubon lo Okodet kalo Epuri Imusaagon
aiswamararoi ber toma Okodet lo Epuri Akiro eringa Aosan
Alopet Itegeara, araibo ngol lo Okodet kalo Epuri Akiro
eringa Aosan alopet Itegeara alosit ber aiswamararoi Okodet
lo Epuri Imusaagon.

Kangol Kodet ejai lu eraasi imeeban kotoma ke aseun idiopet
kakesi araut Epresident kanu airereonor eipone lo itolosere
aswam k’Okodet kangol.

Ekodet lo Elingakini Aipur Akiro Eringa Kitegeara
Aosan Alopet

Ejaatatar erionget lo elingakini aipur akiro eringa kitegeara
aosan alopet kede Ikatubok lu ekusiaritos noi noi kotoma
aipur imusaagon lu elangir. Eseunitai kesi aijaanakin
k’okodet kalo adaun ikaru iuni. Kwapekwana ber ejaasi
Aibungena nu Aatubok kalu elingakinete aipur akiro eringa
kitegeara aosan alopet aarei.

Aibungena nu Aatubok kalu elingakinete aipur akiro eringa
kitegeara aosan alopet kesi ejaatatar kede Ikatubok iuni
kanginidiopet, araida epedori Ekatubon ediopet aitolot
aswamisinei nu Aibunget kangin. Ikatubok lu ejaasi toma
Aibunget kesi eseunete Ekatubon lo ebuni apolokit Aibunget
ngin kesi ikulepek.

Adiope kotoma aswamisinei nu itebeikitai ekodet lo epuri
akiro eringakitegeara aosan alopet ngesiacamakin araiaimik
eyapeesi k’Epuliida lo Adieket apedor na aitegear aitolot



aingic. Ngesi elingakini aitacaun arai teni erai emusaago lo
elimitai nuke, lo ecamakit ekisil Adieket na aipur, ido komam
aitacaunet ngin ekaulo ebuni aitolitol aitutubio na acie akiro
da bobo nu ikamunitos ajaut k'apedor na aipur emusaago.

Kotupitete Ekisil lo etutubio k’'Rome, arai erai esusut lo akirot
kana etutubi “ aswam alemar eede”, epedorete Ikatubok lu
epurete akiro eringa kitegeara aosan alopet, kotupitos da nu
etutuboto kesi bonik, arai mere kwangin, kotupitete alipan
ke akwap kana eyangaunit aimony ke, arai na Ekaasulo kalo
Ayuara lo Atukot kana Erucokit Akwapin kere, airereor
akirot na sek etutubit Epuliida lo Adieket, na da esimikit
angicio na akiro adio arai aosan alopet agear.

Aibunget na Aatubok kalu elingakinete aipur akiro eringa
kitegeara aosan alopet ngesi ejaatar k’apedor na aitolomun
abaluwan nu erocunere aikamun ngul lu iwosatai kede
asamulisin nu enyaritere itunga ngul alosit aitwoboo
k’Adieket kwape ilipitor Epuliida lo Adieket, kede awanyun
ebe, mam emwangitai apedorosio k’itunga kere kotoma apak
na engicere akiro. Itolomununei da bobo ngesi aicoreta nu
eyuaritere apedorosio kangul epote ajaikin toma akiro ngun,
ido, karai ejaun eipud, ekapakina ayuarit aijar kede k’aiyeiyea
kangul enguurianete nepepe ka na ikajenak. Idari da ngesi
iboro lu eyangaunitai araut kwape ajenaanut, eyuarit itunga
lu arocun awenit arai lu apote ikulepek akaulo na adumun
asamulis, kosodi ngesi imonoi akiro nu ikamunitos ayuara
na akwap kana elimitai nuke koipone lo eyuara.

Kotoma apak na etamakina ekaulo na itunganan yen
elimilimitai ebe ediakarit acamun arocunio, araibo nat
acamun abunere toma adieket kanuke bon, ebuni Aibunget
na Ikatubok kalu elingakinete aipur akiro eringa kitegeara
aosan alopet aitolot aurianet na ejaikin Epuliida lo Adieket,
itunganan yen elimilimitai ebe ediakarit kede/arai epuliida
ke toma, kanu awanyun arai epedorio aitogogong akiro nu
iwosatere itunganan ngin arai bo mam. Epedorio aitolot
aurianet na elosikitere aitogogong akiro kwa kangun
komamei itunganan yen elimilimitai ebe ediakarit kanen.

Ekodet lo Epuri Imusaagon Ikulepek

Ikatubok luipu lu iswamaete toma okodet lo epuri imusaagon
kesi ejaatatar kede akusiarit na epol kotoma aipup imusaagon
lu elangir. Edaunete kesi ikaru iuni ijaanakinete k’okodet
kalo, osodete konye ekaulo kangin aiyatakin aswam nepenen
toni ne engetakinor emusaago edio kere lo edaunit agear sek.
Kwapekwana ber ejaasi aibungena nu ikatubok aarei toma
okodet lo.

Kedau Aibunget na ITkatubok kalu elingakinete aipur akiro
eringa kitegeara aosan alopet aitogogong imusaagon lu
eyangaunitai, erasakini do eyapeesi k’Epresident adukun
Aibunget na Ikatubok kalu epurete imusaagon ikulepek
kanu aipup emusaago ngol.

Aibunget na epuri imusaagon ngesi ejaatatar kede ikatubok
iuni, ingarenikite da Ekatubon Lokapoon lo eseunete
kesi ikulepek kama kec. Epedori ekatubon ediopet da bon
ayangaar aswamisinei kere nu aibunget kwa kangin.

Aswam alopet na Aibunget ke Ikatubok kalu epurete
imusaagon ikulepek ngesi awanyun ebe epurio imusaagon
ngul katipet ido komamei eede kotoma, koyongitete da
apedorosio kere kayen iwosatai kosodi kocoitete ayuarit ngul
lu enguurianete kede ikajenak.

Apupio na imusaagon kere nesi ebeit aitolot kojai yen
itepesenitai da ido ocamakitete itunga kere alosit aipup, idimi
kito arai ejaasi adio akiro nu eyaunete eipud ebe edolit aitolot
apupio na akiro acie omameete itunga lu araya kanu ayuarit
akiro nu aiyeiyea, araibo nu mam edolit itunga icie ajenun,
nu eponio alimunun kotoma Adieket, nepepe ka ayuarit lu
isiriebitai kede ikajenak da. Atubio na emusaago nesi eponio
aitolot iteete itunga kere lu ipudas ajaikin.

Aibunget na Ikatubok kalu epurete imusaagon ikulepek
ngesi itutubi arai teni enyamit yen iwosatai emusaago
arai bo mam, ido, karai kitogogongoor ebe enyamit yen
iwosatai emusaago, epedori aticepak Aibunget na atubokin
itunganan ngin awenio adaun apak na mam edepari ikaru
akais auni, arai mere kwangin, kosodi arai elangir emusaago
jokan, awenio amaisa. Epedorio da bobo atubokin alemun
egelit lo ikapun. Epedori Aibunget na Ikatubok kalu epurete
imusaagon ikulepek aitutub akirot na aigel itunga lu
isiriebitai, na da epedori aimoriarit ainyakakin kesi ikec ibore
yen koponi itooliorai, atacakin ikapun kede k’aitemokin ekec
ejautene.

Kwape elimoritere kane kokuju, epedori eyapeesi k’Epresident
aitutub asekun Ekatubon lo Okodet lo Epuri Akiro eringa
Aosan Alopet Itegeara aiswamararoi ber toma Okodet kalo
Epuri Imusaagon, arai ejai eipud lo ekotore aitebeben alangir
na aswam na ejai Adieket, konye mam ekatubon lo epurit
emusaago edio eringa ber itegeara aosan epedori nepe cepe
da ekaulo bobo aiboikin aibunget na ikatubok kalu epurete
emusaago ngol.

Ekodet lo Epuri Aijuliraeta

Aibunget na epuri aijuliraeta nesi ejaasi kede ikatubok ikany
kere lu edukunitos Ekodet lo epuri Aijuliraeta, ido aibunget
alopet eseuni, kama kec, ekatubon lo ebuni apolokit kangin
aijuliraet.

Eyait Ekodet lo nu ikamunitos aijuliraeta nu ijukunitos/
itolomunitos itunga lu itepesenitai, Epuliida Lokapolon,
Abwoikinitok k’itunga kalu isiriebitai araibo ikulepek iboro
obe lu itakadikitos nu adau Adieket aitutub erono noi.

Epedori yen etanyami emusaago aijulira kitepegite akirot
na atubokin ngesi kede aitisilaaret da na alimor. Epedori
Epuliida lo Adieket da aijulira kitepegite akirot na atemarere
ebe eteleka yen iwosatai, araibo ebe etanyami yen iwosatai
emusaago, ido epedori da bobo aitepeg nu aitisilaaret alopet
na atubokin yen iwosatai.

Epedorio aitolomun aijuliraeta kwa kangun kotupitete
aibucanareta nu kopotu kotakanutos kotoma oiswamae,
oiner abeit, arai bo nat, kotoma okisila kede acie akiro kere
nu epedorete aitolitol eitolose lo aosan arai etube lo akiro
kwa ti ebeitor.

Epedori Aibunget na Ikatubok kalu epurete aijuliraeta
aikisar arai aijulakin aitisilaaret na sek atubokitai itunganan
yen koponi itanyamai emusaago, ido epedori aitutub nu
acie Aibunget na Aatubok kalu epurete imusaagon ikulepek
ainyogokin aipup emusaago lo elimitai nuke. Kosodi epedori
da bobo ngesi ainyogoor nu sek koponi kitutuboi araibo
aitutub aijulakin acie aitisilaaret.

Aibunget na Aatubok kalu epurete ajjuliraeta ngesi
ikamunitos nu ainyogokin airereor aitisilaaret na oponi
itolomunai, nesi atemar, ejai ngesi aitogogong, akaulo na
itunganan adaun iarei kotoma ouni na apak na atubokitai
ngesi ewenitai, araibo ikaru 25 kanu kangul etubokitai
awenio amaisa, ebe ekot aitisilaaret ngin itidisiarai. Arai
itutub Aibunget na Aatubok kalu epurete aijuliraeta ainger
aitidisiar aitisilaaret ngin, ebuni do ngesi abongokin
airereonor akirot ngin kangul ikaru gwadigwai iuni.
Aibunget na Aatubok kalu epurete aijuliraeta ngesi da erai
atukot na ejaasi kede apedor aitolomun aitutubet kotoma
akiro nu ejaunor eipud ebe olemarai Epuliida Lokapolon
araibo Ekatupiton ke.

Epedori da bobo Epuliida kec kalu enguurianete, itunganan
yen etubokitai emusaago, arai bo nat, ilope ibore yen elimitai
kanu alucio emusaago, aijulira kitepegite nu ebakare aitac
yen enguuriani. Acie kotoma akiro nu etutub Aibunget na
Aatubok kalu elingakinete aipur akiro eringa kitegeara aosan
alopet kesi epedorio kesi da aijulira, aimoriarit akiro nu
koponi kitutuboi ido ikamunitos apedor na aipur emusaago
lo elimitai.

